Meddwl am Marc


Marc Pennod 8 adnodau 31-38  

Iesu’n dweud ei fod yn mynd i farw

Cwestiwn: Pam fod Iesu’n disgrifio ei hun fel Mab y dyn yn adnod 31 ac adnod 38?
· Mab y dyn – disgrifiad o un y byddai’n rhaid i bawb blygu iddo gan fod  gallu, awdurdod a nerth wedi ei roi iddo gan Dduw (Daniel 7:18).
Roedd Iesu wedi dysgu ei ddisgyblion yn Marc 8:31, 9:31 a 10: 33-34  ei fod yn mynd  farw ac na ddylai hyn fod yn syndod iddynt.

   - Mae’n dysgu fod angen i Fab y dyn ddioddef i ddechrau cyn “dod nôl yn holl ysblander y Tad a’r angylion sanctaidd gyda mi”(adn 38).

   - Mae Iesu’n dysgu hefyd fod dioddefaint yn rhan o gynllun Duw i faddau pechod. Ydy’r disgyblion yn medru deall hyn?  Ydy Pedr a oedd newydd gyffesu Iesu fel y Meseia yn medru ei ddeall?(8:33)  Pam ydyn ni fel disgyblion mor amharod i gael ein dysgu gan Iesu?
Cwestiwn: Beth yw’r gwahaniaeth rhwng “meddwl fel mae pobl yn meddwl” a “gweld pethau fel mae Duw’n eu gweld nhw”?(adn 32 )

Mae geiriau Iesu wrth Pedr yn ein hatgoffa o’r hanes pan fu Satan yn ei demtio yn yr anialwch (Luc 4:5-7).  Mae Iesu’n dweud yn gadarn wrth Pedr nad fe sydd i ddysgu Iesu ond fod yn rhaid i Pedr gael ei ddysgu ganddo.    

Cwestiwn: Beth yw’r tri pheth sy’n rhaid i ddisgybl wneud cyn dilyn Iesu?
1 “Rhaid i bwy bynnag sydd am fy nilyn  ______ ______ ______ yn gyntaf    2  Rhaid iddyn nhw   ______ eu hunain ______ eraill, a 

3  cherdded  yr ______   ________    â  mi

P’run o’r rhain yw’r anoddaf i’w wneud?
Cwestiwn: Beth yw’r “bywyd go iawn” (adn 35) mae Iesu’n ei ddisgrifio? Ydy e’n wahanol i’r hysbysebion sy’n dweud wrthon ni fod yn rhaid cael a phrynu popeth a fedrwn?  Ydyn ni’n gweld mai’r peth pwysicaf roddwyd i ni erioed yw ein heneidiau?  Ai’r unig ddiogelwch sydd gyda ni yw’r newyddion da? 
Un rhybudd cyn gorffen. Beth mae Iesu’n dweud wrthon ni os bydd arnon ni gywilydd ohono fe? (adn 38)  Nid ‘Iesu tirion gwêl yn awr’ sydd yma, ond Mab y Dyn sy’n dod yn ôl ar ddiwedd amser i alw’r rhai sy’n ei garu ato’i hun.
Gweddi: Arglwydd Iesu mae’n anodd i ni ddeall dy fawredd a’th nerth a’th ogoniant.  Rho i ni ras i wneud hynny ac i gofio dy fod yn Dduw mawr. Gofynnwn hyn yn dy enw’n unig.  Amen.

